
Вовед 
Најпрво би сакале да започнеме со образложување на нашиот труд кој носи наслов 
“Дефинирање на одлучување. Карактер на одлучување”. Се одлучивме да пишуваме 

токму на оваа тема, водени од фактот за проблемите со кои менаџерите се соочуваат 
секојдневно при донесување на некои важни одлуки, како за компанијата така и за 
менаџерот и неговата кариера. Менаџерите имаат повеќе алтернативи во донесувањето 
на одлуките и токму тука и настануваат тешкотиите за избирање на најдобрата одлука од 
повеќето алтернативи кои му стојат на расолагање. Сметавме дека ова подрачје е доста 
интересно за истражување бидејќи и самите ние како потенцијални менаџери некогаш ќе 
наидеме на овие проблеми. 
Преку приложениот труд ќе се обидеме да го објасниме самиот карактер на 
одлучувањето, како и да дадеме една поконкретна дефиниција за овој процес. 
За да ја постигнеме целта со изработката на овој труд направивме селекција на 
материјали од повеќе врвни странски автори. Меѓутоа, исто така се обидовме да 
продреме до суштината на темата и преку анализата на некои практични 
примери.вршевме истражување за работата на компаниите и донесувањето на 
менаџерските одлуки, како во нашата земја така и во странство. 

